
2 Timoti
Yesu wel wiak kutOmweri séén wé krismaki 36
pota 0k won séén Pool kaalak wii kaatak wé Tim-

otiin epwer reténg € mena. Pool pi pimté wel
wiipna akunet temandm yesén kon weswes éeé
Timoti pim Epesas kak ingre mor saur6 ngarangk
€€pnaal ngan ré mena.
Pot epél wia.

NgoOn ngés reaut 1:1-2

Yoore érépre wa korkor ngonot 1:3-2:13

Weteteere pepanOm ngonot 2:14-4:5

Pool pimté ngonte 4:6-18

Ngon méét 4:19-22

12 0 Timoti nem ru ulép66kdp ne Pool Anu-
tuuk Yesu Kristoé ngon yaad omén suméak neuléak
tiarim wéweéet Yesu Kristooring yal mangkén
nimpnaat kosang wesak niia pOten 0k niaméak
wes neméaupOk pep epwer reténg é yaningk.

Anutu Pepere tiarim Akop Yesu Kristo piarpim
komre kolapre ya ngésre mayaap pot ningkén nim
naé wiaap.

Tiar ngonéntaan €0 ééngan

3 Nem éere peparOa eima pol neenta lupmer
utpetat won wiaan kengkénring wé Anutuun inéén
elméeim wé. Pél ée€ niméén yak két él epoté
Anutuun kimang maimeé yoore érép maim we.
4 Ne sép yaniwasén nim neen yakom €én ing éan
pOten Kon wieé érépérép késang pan éémaak yak
niinitaampaaten kent yaé. 5Ne nim kon wikosang
pan weseim wéén pipten kon wia. Kon wi kosang

ke pil pipét nim Ong €ap Loisre élép Yunis pi-
arpim eimautak niinta tapél yaén pél kon yaniwi.
6 PGtaanOk nim kono it nganga niwesak epél nia-
maan. Ngaan nem moresiar nim keponook yani-
wiin Anutuuk welakot elniin ngénén ya mémpéak
weére kosang waup. PotaanOk weére kosang pota
kéét ngarangk €ak ulél wasum. 7 Nim elnia poOten
kon wieé epél kon wiim. Anutu pim Pul tiar yan-
ingk pook kas éépenéak naalniin weére kosang éére
lup sant éére tiarimtok tiarimtén ngarangk é pél
éépenéak yaalni. Potaan0k weére kosang wao pota
kéét ngarangk éak ulol wasum.

8 Ni tiarim AkOpé ngonénte 0k améétaan €06
ééngan. Pél €éak ne pim yaat yaméngkén wii kaatak
neuléaup neenta €0 €éngan. Ni Anutuu naéaan
weére kosang wak nem yaaul ngonéntaan kélangOn
kat yawiem kon wiin pangk éép. 9 Anutu pim
tiar utpetetakaan niwak wotpil dpenéak yao niia
pot tiarim ompyad nentaan won. Ngaanéér pan
Anutu pi yang epér won wiaan Yesu Kristook tiar
ompyao niwasépnaat pél kon wia potak komre ko-
lap elnia. 10 Pim komre kolap elnia potak peene
tiarim utpetetakaan niwaup, Yesu Kristo, yaaroon
tekeri yes. Kristo pi weleta weére kosangot wa
oléak pim ngdn ompyautak wéwé kosang wiakaim
wiaapna pot war wes yaningk. 11 Pé] één Anu-
tuuk ne pim ngon yaad omén sak ngon ompyaod
pot adre ré mould pél ééméak neuléaup. 12 Pél
8aut pOtaanOk ne kéémre kélangOnring wéaup. Pél
8eé pOten 0 naén nem kon wi kosang yewesaup
Anutu pOpon kon selap naén yaaup pi weére kosan-
gringépok nem ya yameéngkautre wéwéet ngarangk
elnéépénéak yemangk pot pout ngarangk éak wéén

akun katad temandm sépnaat. 13 Ngon yaap nem
kémtakaan Ok yeniak pipta 0k0Ok €éém. Ni Yesu
Kristooring yal menak wé ngon pipét piin kon
wi kosang was00re lupmerdk sant mowaso pél
ééméén yeniak pipél éém. 14 Ni Anutuuk omén
ompyal ngarangk ééméak nina pipét ompyaod we-
sak ngarangk éém. Ngééngk Pul tiarim lupmeri
wia p00k kaamok elniaan ya pipét mémp.

15 Ni éwat wéén. Esia yangerak ngonén omén
pourd ne sép newesaut. Pitém naéaan Piselasre
Emosenis piaripta. 16 Akdp pi Onesiporas pim
Ongre ruurden yakom elméép. Pitém pepapok ne
wii kaatak wéén kaat naalnéén akun késang nem
naé wais ya ké neweseimaup. 17 Pi Rom kak wais
neen ap weseim wiak nokoiraut. 18 Akopok kon
wiin pangk één akun kadadok yakom elméép. Pi
Epesas kak neméén inéén ya késang meéneimaut.
PoOten iteneimaup niinta éwat wéén.

2

Poolok Timotiin Yesu Kristoé nga omén sépénéak
mééa

I Nem ruup ni, tiar Yesu Kristooring yal menak
wéén komre kolap yaningk potak weére kosang
sak Om. 2 Pél éak omnarda it6ok nem ngonén 6k
niaan kat wia pipot nuukta tapél omén narden kon
wiin ya ompyal mémpnaar0 pél één pot pitén maan
omén muntarden 0k map.

3 Ni Yesu Kristo pim nga omén ompyad namp
pél sak tenring kéémre kélangOné rangk Om.
4 Ne nim 6meéél poten kon wiiméék yak ngon
nokoliit 6k niamaan kat wi. Omén namp Kkdore

tokoro il wasépénéak nga yaatak weé pi ya muntat
naméngkén yaaup. NgaarOa kadapOk pim yaaten
itenak kent éépénéak nga ya kopétet ompyad
wesak mémpnaat. 5 En namp pi omén muntard il
mowasépénéak ngaal witwit yeem ngasam pota
ngon kosangta éném naén €épna pop kéét naon
épnaap. 6 En namp pi ya lupook akun pouté ya
kad meéneim Opna pOp puuk wet réak ya lup6okaan
kaomp kéét Opnaap. 7 Ngon pipot ingre mor sauro
tiarim wéweéeten ya. AkOpOk kOn koir ningkén
nem ngon ok yeniak pipoté kéétdn éwat sumeéét.
P6taanOk kOn wiaam.

8 Ni Yesu Kristoon kon wiaam. Pi omén omp
ak Tewit pim éapok weletakaan wal éaup ngon pot
ngonéntak ok ni yeé pot. 9 Ne ngén ompyad pipot
0k yaan omnardak nem ngonten kaad €én utpet
yaaurOen yaalmé pol kéémre kélangdn ke nentere
nent kat yenewi. Pit wii yeneté. Pél éautak Anutu
pim ngonte wii natéén yaé. 10 Pétaandk ne Anutuu
yad wesaur0 pitéméén kéémre kélangbn epot kat
yawi. Pit Yesu Kristook utpetetakaan moon Anu-
tuu éwaatak wakaim Opénéak kélangdn kat yawi.
11 Ngon epél wia epét yaap.

“Tiar pim weletak yal menan pot wéwéetakta yal
mempenaat.

12 Tiar kélangbn kat yawiem weé ngentiipena pot
piiring ngarangk sépenaat.

Tiar pi yak mowasépena pot puukta tiar yak ni-
wasépnaat.

13 Tiarim ngon kosangét wiap sépna pot pim ngon
kosangét kosang sak wiaapnaat.

Pinalre nal naén yaaup.”

Ya omén namp Anutuuk itaangkén ompyad yaé
pOta ngonte

14 Ni ngon epét ngolop wesak Anutuu édetak
omnarQen méak pit ngdn utpetatéén nga elepan
pél mam. Pél yaé piptak kaamok naalméén ngon
utpet potok pot kat yawiaur0d utpet yemowas.
15 Anutuuk niin kon wiin ké sépnaataan weé ngen-
tiak yaat mémp. Pél yeem ngon kéét wotpil tekeri
wesak maim wéén omén €daat nim rangk nawisén
éépnaat. 16 Ngon pas ké won Anutuu kent naén
pipot apan. Pipotdk utpetaté kanook wes méén
Anutuun kaséng mempanéén. 17 Kaar pipot émpol
kaoaté yaé pol ulol sak utpet yewas. Omén ke pil
yaaurdakaan naar Aimeniasre Pailitas. 18 Piarip
irikor éak ngon kéét kaséng menak énémak wele-
takaan wal éépenaat ya pot yok orda pél kaar aimeé
omén muntarda kon wikosang yewasaut utpet we-
seim weé. 19 Pél yaatak Anutuuk pim ingre mororo
tiar ka wap ket éak wesirén taintaé taua. Wap pota
moon00k ngon epél wia. “AkOp pi pim omnarden
éwat wé.” Pél éak munt nent epél wia. “Omén
AKkOpOn, ‘Yaap pi tiarim Akop,” pél maimeé pim
yapinte wak yaauro pit utpetat kaséng mamp.”

20 Omén omnant késang wie€aupé ka kaodetak
kel6n nant omén sum késangét koolre siluwa potdk
ket éére kéraare yangatok ket € pél éaut wia. Nantya
kadaté yaut, nant pasuté yaut pél éak wia. 21 Namp
pi omén pas pot kaséng menak pim lupmer kolam
wasén pot pi kelon ya kaoaté poté ok sépnaat. PEl
één Ka PepapOk piin kon wiin ompya6 één peram
mowasén piyaap Ka Pepapéén ya ompyao ke nen-
tere nent mémpnaat.

22 Timoti ni omp ulwasoroa kentre kaur yaaut
sép mowesak Om. P&l éak omén lup kdlamring wé
Anutuun kaamok elméépénéak maim wéaurQaring
wotpil wéére kon wi kosang mowaso, lup sant
elméére mayaaptaring weé pél ééméén weé ngen-
tiim. 23 Ni kopél ngon utpet pipot kaséng mamp.
Pipotdk nga koir yaé poten éwat wéén. 24 AkOpé
inéén yaad nampok ngaal witwit ngon epan. Pi
omén pourd ngontre kar elméeimeé ompyad we-
sak ngonén 6k maim 6p. P€l yaéén nampok piin
utpet yaalméén pot ya sangén elméépan. 25 Pél
€ak omén pim ngén wa o0l€ yaaurd pitén wiapre
kor elméak pitém konot wotpil mowasép. Pél één
pit Anutuuk kaamok elméén lup kaip tiak ngon
kéét éwat sépén sa. 26 Pél éak pitém lupot kan
téén ngaanéér Setenok pim ngon ngaarék Opénéak
kalaapd mowiin wak wakaima pOrekaan ent é
oléak ompyad sépnaat.

3

Akun kabab temandm yesén wa irikor késang
orooOpnaat

I Ni epél kon wiaam. Akun kadad temanodm
yesén KkonOm ke nentere nent orddpnaat. POt
epot. 20mnaro pitémtén kent één keimon é€pnaat,
monaton kentre kaur éEépnaat, pitémtén wak
isak apnaat, ieping €épnaat, Anutuun Okre was
apnaat, pitém élre peparta ngonot wa olapnaat,
omnant mangkén yoore €rép nemaan éépnaat,
Anutuun ngééngk nemowasén éépnaat, 3 omén
pitring iréaurGenta ngontre kar naén Eéépnaat,
omnarQak mayaap elméépénéak yaéén kangiir nga

elméépnaat, omnarden Okre was apnaat, pitémtok
pitémté koropOtdon ngarangk naén é€pnaat, kentre
iménoOroa yaé pol éépnaat, omén ompyad yaauton
koore tok é€pnaat, 4 pitém karurfen morok elméak
koore tokorba moresi moulméépnaat, teént pan
kontak pitém kOn éngk ma e pOté éném éépnaat,
pitémtok omén kadard pél kaar apnaat, koropookeé
omnanton kent yeem Anutuun kent naén éépnaat.
> Pél yeem pit koropook Anutuu éném yaaod
kaarkaar sak wé Anutu kaséng menak Opnaat.
Ni omén ke piloré kaséng mamp. 6 Pitém naéaan
nar0 éléép ka nanté sé iléak Oong kon wonoOrOen
ngon kaar ke nentere nent méak pitém ngonén
kaar poté éném éépénéak morok yaalmé. Ong
pOro pitém saunaté kondmot wetak wé kon selap
wéaurd kentre kaur ke nentere nent potok wer
moOn éném yaaurd. 7 Pit két €] epoté ngon kat
wiak kOn ya méneimeé ngon kééta songonte éwat
nasén yaaurd. 8 Omén Ongdrd morok yaalmeéa
pord ngaan Sanisre Sampris piarpim Moses pim
ngonten KOOre tok elméa pota 0k ngon kéétaan koore
tok yaauro. Pitém konOt utpet yaauro yak kon wi
kosang yewesaut kaéngk yaaurd. ° Pitém omnant
yaauté kéét kad naarOOpan. Sanisre Sampris
piarpim éa pol kopél yaauta kéét tekeri séén omén
pouro itaampnaat.

Weére kosang taueé Anutuu ngonta éném yaauta
ngonte
10Ni neering yesaup nem ngénén 6k yamééaore
kan yaad, omnant yaad pouté songontere Anutuun
kon wi kosang yewesaOre ya wiap yaao, lup sant
yaaore kéére ngaaté rangk wé, 11 omnarodak utpetat

késang yaalnéaore kélangOn kat yawiad poton éwat
wéén Antiokre Aikoniamre Listra ka poté sé weé
kélangOn kao kat wieim wéén AkOpOk utpet poté
Ongpokaan ent € neuléaut poten éwat wéén. 120meén
nar0 Yesu Kristook yal menak Anutuu ngontak
Opna piporo Kkoore tokordak utpet mowasépnaat.
13 En omén utpet kaar yaaurdak omnarden morok
yemaan Setendkta pitén morok tapél maan utpet
paneé sépnaat.

14 Ni pot, ngon ké kat wiak kon wi kosang wesan
pipot taintaé wak om. Ni ten ngon pipot ré niu-
laurGen éwat wéén. 15 Nimténta éwat wéén. Nim
kotuukaan ngééngk ngonén pepewer sangk kelak
kat wieimaup yak potak kon ompyaut ningkén
Yesu Kristoon kon wi kosang wasén Anutuuk ut-
petetakaan nidpnaap. 16 Ngonén pep pipot pout
Anutu pimté Pulooké kaamoktak ordaut. POtaanok
ngon pipotOk éwat ninak tiarimté utpetatdon pet
yaalni. Pél éak tiarim wéwéat ompyad niwesak
wotpil Opena pot ré yanuul. 17 Kopéta niwasén
Anutuu omén ké pané sak ya ompyaod ke nentere
nent mémpenéak ngénén pep pot oroa.

4

Poolok Timotiin Anutuu ngon kéét kosang wesak

Ok mapénéak mééa
1 Ne Anutuu éd0etakre Yesu Kristo omén wel
wiaare Op Weaur(Q tiarim ngonte & pet irépnaapé
é0etak pim akun kada00k wais wa ngadok
niméeépna potaan kosang wesak epél niamaan kat
wiim. 2 Anutuu ngonte 6k méak omén potaan kent
yaauroere kaa0 yaao pourfen wiap elméak kosang
wesak 0k mam. P&l één ngon potak elméén pitém



2 Timoti 4:3 ix 2 Timoti4:10

lup6t it nganga sép. Pitém utpetaton nga maan
lup kaip tiip. Konét kosang mowasén Anutuu
kanook sép. Pél yaéén két €l epoté wiap elméak
kééké wesak ré mouleim 6m. 3 Enémak akun
nent temandm séén omnarod wotpil ngonten kaao
éak pitémté kentoté éném eimeé ngbnén kaarot
kat wiipénéak yeem peel maan reé yemoula ke
nampre nampOro wais ré mouleim Opnaat 4 pél
één pit ngon kéét kaséng menak €lar ngodn pot kat
wieim Opnaat. > Nipot, két €l epoté kon tektektaring
weé kéémre kélangdné rangk om. P&l ée€ omnarden
ngonén 0k maim 6m. Nim omnar0d kaamok éak
ngonén 0k yemaan ya pot pané wesak mémpeim
Om.

Pool piya pet irépénéak mééa

6 Wain iit Anutuun kiri yaalmé pol nem iit
1é oleméak yeé. Nem wéwé epét sép wasuma
akunet temandm yes. 7 Ne nem yaat weé ngentiak
méneimaut. Nem yaat mémp0 wais pet ir yoolak.
Kan yad neea p6ok mésa0 wais yad neeaurek
yaard. Nem kon wi kosang yewesaut wil kélok
naén. 8 Pél één peene pot kutdmweri ul € ran-
giaut, sum késangring omén wotpilorfaan yad €éa
poOt neméén éaut akun kadadok Omp Akop, ngon €
pet yairad wotpilép puuk nampnaat. P6t nemént
p€én won, pim orddpna akuneten kent éak kor
wakaimaur0 pitta mampnaat.

Ngon méet
9 Peene teéntom nem naé waisum. 10 Timas
pi yangeraké omnantOn kentre kaur éak ne sép

newesak Tesalonaika kaké sa. Pél één Kresen
piita Kalesia yangeraké yesén Taitasta Talmesia

yangeraké sa. 11 Pél één Luk pimént tenip weé.
PotaanOk ni Maak koirak arip waiseé. Piyok pangk
ya kaamok elnéépnaap. 12 Tikikas popokéér nook
wes méén Epesas kakél sa. 13 Nim waisumé potak
nem ulpéeén waliip Troas kak Kapas pim kaatak
wiaan pop wak waisum. Pél éak pep pepatring ket
€autre imén kordpook ket €a0 pipotta wak waisum.
Ne pep imén koropook ket éad pipotdon kent pan
yaeé.

14 Ain6tok omnant ket yaaup Alesanta pi utpet
kao elnéaut. Potaanok AkOpOk kangut mampnaat.
15 Niinta omén popdn ngarangk kééké €éém. Pi
kosang éak tenim ngonot wa oléaup.

16 Wet réak nem ngon yaatak neuléa potak omén
namp ne kaamok naalnéén, won pan. Omén
pourd ne sép newesa. AkOpOk pitém korar elnéa
pota kangut won wes moolap. 17 Akdp neering
wWeé ngonén uldl wasén kOpél omnardeta kat wi
pet irépénéak kaamaok elnéak weére kosang nenak
utpet kadaté naéaan ent € neuléaut. 18 Akdp pi
utpet ke nentere nenta OngpOkaan newak ompyao
wesak kutOmweri wa ngadook neméépnaap. Tiar
akun pouté pim yapinte ngaarék wak aim Opa.
Yaap.

19 Ne Akuilaare pim 6ngdp Prisilaare Onesipo-
rasé Ongre ruur0 pit pourdaan yowe yemak pél ok
mam. 20 Erastas pi Korin kak wakaimaup. Tropi-
mas yauman één Mailitas kak ent & moulméaut.
21 Kentre wap akunet temandom sépanéén teént
waisum.

Yupulasre Putenre Lainasre Klotiaare ingre
mor eprek wéao pouro pitta yowe yenia.

22 Ak6p nim kondpring 6p. Pim komre kolap pot
arim naé wiaap.

[Yok pi tapét.

Ne nim pepap, Pool.]

